
PENTECOSTE.
O lume do Espirito elévanos e mdvenos

1. VER: Viaxar en globo

- Gustanos viaxar. Tralo confinamento temos mais ganas de sair
e de gozar cos amigos e a familia. Imaxina unha viaxe en globo
sobre unha illa, unha cidade ou unha paisaxe bonita. O globo
leva dentro un motor que é o lume que nos eleva, un vento
invisible que nos move. O globo non fai ruidos, nin contamina,
pero non quere demasiado peso.

Gustariache viaxar en globo?
Que sobrevoarias?

2. XULGAR: O Espirito eléevanos e mévenos

- No evanxeo, Xesus, logo de resucitar, puxose no medio dos
apostolos e soprando sobre eles dixolles: “Recibide o Espirito
Santo”. No libro dos Feitos narrasenos como o recibiron o dia
de Pentecoste: “enchéronse todos do Espirito Santo” que
descendeu sobre eles en forma de vento e de linguas de lume.

QUE NOS QUERE DICIR?

- Hoxe é o dia de Pentecoste, 50 dias logo da Pascua ou
Resurreccion de Xesus, o dia no que os apodstolos reciben o




Espirito Santo que os enchera de forza para anuncialo. Ese dia
nace a lgrexa, a familia de Xesus, guiada polo Espirito.

- Hoxe é o lume e o vento do Espirito Santo o que nos eleva,
movenos, impulsanos para ser os seus seguidores, para ser
Igrexa misioneira, “en saida”, que vive a alegria do evanxeo.

- Hoxe é o Espirito Santo o que segue guiando a Igrexa dandolle
os seus dons para que sexa unha Igrexa de cores, con carismas,
alegre e esperanzada (non en branco e negro). Se non se deixa
mover polo lume do Espirito, ningun grupo funcionara.

- Os seguidores de Xesus recibimos o Espirito Santo sobre todo
no bautismo e na confirmacion. Valorémolos, invoquémolo.

Rézaslle ao Espirito?
Que nos di hoxe Xesus?

3. ACTUAR: Déixate guiar polo Espirito

- Se o Espirito é o lume e o vento que nos moven, nos grupos
invocadeo, pedide a sua axuda. Rezadelle o “Gloria ao Pai”, o
Credo ou a secuencia de Pentecoste: “Ven Espirito divino,
manda a tua luz desde o ceo. Pai amoroso do pobre, don nos
teus dons espléndido. Luz que penetras as almas, fonte do
maior consolo”.

- Elaborade un mural sobre os froitos do Espirito (Gal 5, 22-23).
Vede como familiarizarvos co Espirito Santo para vivir cheos de
forza, como auténticas testemunas de Xesus.

- Hoxe acaba a Pascua: preparade unha monicion para apagar o
cirio pascual.
Que imos facer?



LECTURAS

FEITOS, 1-11: Enchéronse todos de Espirito Santo e empezaron a
falar en linguas.

Ao chegar o dia de Pentecoste, estaban todos reunidos en un
mesmo lugar. De supeto, un ruido do ceo, como dun vento recio,
resoou en toda a casa onde se atopaban. Viron aparecer unhas
linguas, como labaradas, que se repartian, pousandose encima
de cada un. Enchéronse todos de Espirito Santo e empezaron a
falar en linguas estranxeiras, cada un na lingua que o Espirito lles
suxeria.

Atopabanse entén en Xerusalén xudeus devotos de todas as
nacions da terra. Ao oir o ruido, acudiron en masa e quedaron
desconcertados, porque cada un oiaos falar no seu propio
idioma. Enormemente sorprendidos, preguntaban:

-Non son galileos todos eses que estan falando? Entdn, como é
gue cada un oimolos falar na nosa lingua nativa? Entre ndés hai
partos, medos e elamitas, outros vivimos en Mesopotamia,
Xudea, Capadocia, no Ponto e en Asia, en Frixia ou en Panfilia, en
Exipto ou na zona de Libia que limita con Cirene; alguns somos
forasteiros de Roma, outros xudeus ou prosélitos; tamén hai
cretenses e drabes; e cada un oimolos falar das marabillas de
Deus en nosa propia lingua. Palabra do Seior

Salmo 103:

Envia o teu Espirito Seior e renova a face da terra.

12 Corintios 12, 3b 7.12-13: Fomos bautizados nun mesmo
Espirito, para formar un so corpo.



SAN XOAN 20, 19-23: Como o Pai me enviou, asi tamén vos envio
euo. Recibide o Espirito Santo.

Narrador: A noitifia daquel dia, o dia primeiro da semana, estaban
os discipulos nunha casa, coas portas pechadas, por medo aos
xudeus. Nisto entrou Xesus, puxose no medio e dixolles:

Xesus: -Paz convosco.

Narrador: E dicindo isto, ensinoulles as mans e o costado. E os
discipulos enchéronse de alegria ao ver o Sefior. XesUs repetiu:

Xesus: -Paz convosco. Como o Pai me envioume, asi tamén vos
envio eu.

Narrador: E dito isto, exhalou o seu alento sobre eles e dixolles:
Xesus: -Recibide o Espirito Santo; a quen lles perdoedes os

pecados, quédanlles perdoados; a quen llos retefiades,
quédanlles retidos

Palabra do Senor.




